
 Annotatsiya: Ushbu maqolada O’zbekiston Respublikasi davlat maqsadli 

jamg’armalari va ularning faoliyat xususiyatlari to’g’risida, shuningdek ularni tashkil 

etish davri bosqichlari va ularni amalga oshirish tamoyillari to’g’risida to’xtalib 

o’tilgan. 

Kalit so’zlar: davlat maqsadli jamg’armalari, davlat moliyasi, dotatsiya 

 

      O„zbekiston Respublikasi davlat byudjeti tarkibida davlat maqsadli jamg„armalari 

shakllana boshladi. Davlatning maqsadli jamg„armalari ham davlatning moliyaviy 

zaxiralarini ko„paytirish va ulardan samarali hamda maqsadga muvofiq foydalanishga 

xizmat qiladi.  

     Respublikamizda aholining turli qatlami uchun har qanday shaklda ijtimoiy 

himoyani ta‟minlash, davlatning iqtisodiy va ijtimoiy siyosatini olib borish hamda 

ijtimoiy dasturlarni ro„yobga chiqarish doimo muayyan miqdordagi pul mablag„laridan 

maqsadli foydalanishni taqozo etadi.  

      Hozirgi kunda, iqtisodiyotning erkinlashuvi va bozor islohotlari chuqurlashib 

borayotgan pallalarda kuchli ijtimoiy siyosat to„laligicha ustuvor bo„lib bormoqda.  

O„zbekiston Respublikasi Prezidenti Sh.Mirziyoyev ta‟kidlaganidek, aholining 

ijtimoiy himoyasini ta‟minlash islohotlarning barcha bosqichida asosiy yo„nalish bo„lib 

xizmat qiladi. Bu islohotlarimizga asos qilib olingan besh tamoyildan biridir. Biz bundan 

keyin ham shu tamoyilga tayangan holda, ish olib borishimiz kerak bo„ladi. Shuning 

uchun ijtimoiy fondlar har qanday ijtimoiy mexanizmning ajralmas elementi bo„ladi.  

Aholini ijtimoiy himoyalashning amaldagi mexanizmining tanqidiy baholash va 

mustahkamlash, uning aniq toifadagi kishilarga qaratilishini kuchaytirish lozim bo„ladi, 

qolaversa, bu ishlarning hammasiga davlatga qarashli jamg„armalarning mablag„larini 

keng jalb etish lozim.  

O„zbekistonda davlatning maqsadli jamg„armalarini shakllantirishda ularning tashkil 

qilinishi bo„yicha jahon tajribasi o„rganilib, mamlakatdagi mavjud ijtimoiy - iqtisodiy 

munosabatlar e‟tiborga olinishi lozim. Bunday uyg„unlashtirishga erishish natijasida 

ijtimoiy siyosatning samaradorligi va ta‟sirchanligi ortadi. Ushbu fondlarning ba‟zilari 

boshqa mamlakatlardagiga o„xshash bo„lsa, boshqalari esa o„xshashi yo„q, bu bozor 

munosabatlariga o„tishda o„ziga xos milliy yo„limiz borligini tasdiqlab turibdi.  

Aholini ijtimoiy himoyalash muammolari qanchalik keng qamrab olinganligi va ilmiy 

jihatdan chuqur o„rganilganligiga qaramay, bozor iqtisodiyotiga o„tish sharoitida bu 

masalaning dolzarbligi saqlanib qolaveradi. Iqtisodiyot taraqqiy etgan sari mazkur 

fondlarning ahamiyati ham ortib boradi, bu esa mazkur fondlarning mohiyati va 

vazifasini ilmiy tarzda tushinishni, tahlil etishni, ular faoliyatini yo„lga qo„yishda jahon 

tajribasini hisobga olgan holda, takomillashtirishni talab etadi. 

Aholining muhtoj qatlamlarini himoyalash maqsadida daromadlarni aniq tartibda qayta 

taqsimlash zaruriyati kelib chiqadi, bunday qayta taqsimlashning moliyaviy vositasi 

maqsadli fondlar hisoblanadi. 

Davlatning maqsadli fondlari ham har qanday pul mablag„lari fondi singari so„zsiz 

moliyaviy munosabatlar tizimiga kiradi va muayyan moliyaviy mazmunga ega bo„ladi. 

Davlatning maqsadli jam-g„armalarining daromadlarini bozor tamoyillari asosidagina 

emas, balki mazkur jamiyat uchun eng maqbul bo„lgan ijtimoiy ado-lat tamoyillariga 

ko„ra maqsadli qayta taqsimlashni taqozo etadi.  

O„zbekiston Respublikasida maqsadli jamg„armalar ikki xil yo„l bilan 

moliyalashtirilishi mumkin: 

 byudjetdan ma‟lum darajada muhim xarajatlar uchun dotatsiya ajratish; 

 maqsadli jamg„armalarni daromad manbalari hisobidan shakl-lantirish.  

Davlat moliyasi tarkibida alohida o„rinni egallaydigan dav-lat maqsadli jamg„armalari 

tegishli hukumat organlarining byudjetiga bog„liq bo„ladi va ko„pgina mamlakatlarda 

yuridik shaxs huquqiga ega. Davlatning maqsadli jamg„armalari hukumat organlari qabul 

qilgan qonun doirasida tashkil etiladi. 

Jahon taraqqiyotining hozirgi bosqichida moliyaviy tizimni ijtimoiy fondlar majmuisiz 

tavsiflab bo„lmaydi, ularning aksariyati ustuvor yo„nalishlarda muhim o„rin tutadi. 

Masalan, AQSH dagi investitsiya jarayonida Pensiya fondining hal qiluvchi roli mavjud. 

Yigirmanchi asrning boshlarida, dastavval yirik korporatsiyalar va firmalar tomonidan 

tashkil qilingan ilk xayriya fondlari paydo bo„ldi. Mazkur xayriya fondlari va loyihalar 

quyidagi shakllarda qo„llab-quvvatlaydi: subvensiyalar, grantlar, subsidiyalar ajratish, 

byudjet kreditini berish, byudjetdan moliyalashtirish.  

Mablag„lardan foydalanishning maqsadli yo„naltirilganligi belgisi bo„yicha davlat 

maqsadli fondlarini quyidagi ikki guruhga birlashtirish mumkin: 

 ijtimoiy yo„naltirilgan davlat maqsadli fondlari (nobyudjet fondlar yoki byudjetdan 

tashqari fondlar); 

 tarmoqlararo va tarmoq xususiyatiga ega bo„lgan davlat maqsadli fondlari 

(nobyudjet fondlar yoki byudjetdan tashqari fondlar). 

Ayrim holatlarda hududiy yo„naltirilgan davlat maqsadli fondlari (nobyudjet fondlar 

yoki byudjetdan tashqari fondlar) 

tashkil qilinishi mumkin. 

Davlat maqsadli fondlari moliya tizimi “Davlat moliyasi va mahalliy moliya” 

sohasining alohida bo„g„ini sifatida quyidagilardan iborat bo„lishi mumkin: 

 Respublika yo„l fondi; 

 O„zbekiston Respublikasi Davlat mulkini boshqarish va tadbirkorlikni qo„llab-

quvvatlash davlat qo„mitasining maxsus hisobvarag„i; 

 Ish bilan ta‟minlashga ko„maklashuvchi davlat fondi; 

 O„zbekiston Respublikasining byudjetdan tashqari Pensiya  fondi. 

Davlat maqsadli fondlarida katta miqdordagi mablag„larning to„plangan sharoitida 

davlat moliyaviy nazoratining susayishi bu mablag„lardan samarasiz foydalanishga va 

turli-tuman suiiste‟mol qilish holatlarining sodir etilishiga olib kelishi mumkin. Shuning 

uchun ham, davlat moliyaviy resurslardan foydalanish ustidan nazoratni kuchaytirish 

maqsadida ularni Davlat byudjetiga konsolidatsiya qilish maqsadga muvofiq. Bunda 

konsolidatsiya qilingan fondlarning maqsadli yo„nalishi o„zgartirilmasdan saqlanib 

qolishi ta‟minlanishi lozim. 

Davlat krediti moliya tizimi “Davlat moliyasi va mahalliy moliya” sohasining o„ziga 

xos bo„g„ini hisoblanadi. Uning o„ziga xosligi davlatningmarkazlashtirilgan fondlariga 

mablag„larni jalbqilish bo„yicha moliya-kredit munosabatlarining alohida shakllaribilan 

belgilanadi. Davlat krediti davlat, yuridik va jismoniy shaxslar o„rtasidagi pul 

munosabatlarining o„ziga xos alohida shaklidan iborat. Bunda davlat, asosan, 

mablag„larni qarzga oluvchi,shuningdek, kreditor va kafil sifatida ham maydonga 

chiqadi. 

Davlat kreditida miqdoriy jihatdan mablag„larni qarz oluvchi sifatida davlatning 

faoliyati ustunlik qiladi. Davlatning kreditor sifatidagi operatsiyalari, ya‟ni davlat yuridik 

va jismoniy shaxslarga ssudalar taqdim qilganda yoki kafil bo„lganda,ancha tor 

doiradadir. Shunday bo„lishiga qaramasdan, bozor iqtisodiyoti sharoitida byudjetdan 

moliyalashtirish ham qaytariluvchanlik va to„lovlilik (haq asosida) sharti bilan amalga 

oshirilsa,keng rivoj topishi mumkin. 

Hozirgi sharoitda davlat kreditining zarurligi davlat xarajatlarining davlat o„z 

daromadlari bazasini kengaytirish imkoniyatlariga nisbatan yuqori sur‟atlarda o„sishi 

bilan bog„liq bo„lib, bu narsa byudjet defitsiti sharoitida rejalashtirilgan byudjet 

xarajatlarining qoplanishini ta‟minlaydi. Bozor iqtisodiyoti sharoitida pul-kredit va 

moliyaviy siyosatlarning bir-biribilan o„zaro bog„liq holda amalga oshirilishi moliya 

tizimining“Davlat moliyasi va mahalliy moliya” bo„g„ini to„g„risidagi an‟anaviy 

tasavvurlar kengayishi va keng ma‟noda hamda uni zamonaviytushunishga muvofiq 

ravishda Markaziy bank tizimini ham o„z tarkibiga qo„shmog„i lozim. 

